
和黃魯直食筍次韻

作者：蘇軾　北宋

本作品收錄於《東坡全集�》

飽食有殘肉，饑食無余菜。

紛然生喜怒，似被狙公賣。

爾來誰獨覺，凜凜白下宰。

〈（太和，古白下。

）〉一飯在家僧，至樂甘不壞。

多生味蠹簡，食筍乃余債。

蕭然映樽俎，未肯雜菘芥。

君看霜雪姿，童稚已耿介。

胡為遭暴橫，三嗅不忍嘬。

朝來忽解籜，勢迫風雷噫。

尚可餉三閭，飯筒纏五采。

和黃魯直食筍次韻

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


